
 

 

ຄະນະຜູແ້ທນຂອງ ທະນາຄານແຫງ່ ສປປ ລາວ ສາໍເລດັການເຂົາ້ຮວ່ມກອງປະຊມຸສະພາຜູວ້າ່ການຂອງ

ກອງທນຶການເງນິສາກນົ ແລະ ທະນາຄານໂລກ ປະຈາໍປ ີ2025 ທີ ່ສ. ອາເມລກິາ 

 

ໃນລະຫວ່າງວັນທີ 11-20 ຕລຸາ 2025 ທີ່ຜ່ານມາ, ຄະນະຜູ້ແທນຂອງ ທະນາຄານແຫ່ງ ສປປ ລາວ (ທຫລ) 

ນໍາໂດຍ ທ່ານ ສຸລິສັກ ທໍານຸວົງ, ຮອງຜູ້ວ່າການທະນາຄານແຫ່ງ ສປປ ລາວ ໄດ້ເດີນທາງເຂົ້າຮ່ວມກອງປະຊຸມສະພາຜູ້

ວ່າການຂອງ ກອງທຶນການເງນິສາກົນ (IMF) ແລະ ທະນາຄານໂລກ (WBG) ປະຈໍາປີ 2025 ທີ່ຈັດຂຶ້ນຢ່າງເປັນທາງ

ການທີ່ ນະຄອນຫຼວງ ວໍຊິງຕັນ ດີຊີ, ສ. ອາເມລິກາ. 

ກອງປະຊຸມດ່ັງກ່າວ ເເມ່ນຈັດຂຶ້ນຮ່ວມກັນລະຫວ່າງ IMF ແລະ WBG ໂດຍມີຈຸດປະສົງໃນການນໍາຜູ້ເເທນ

ຈາກທະນາຄານກາງ, ກະຊວງການເງິນ, ພາກທຸລະກິດ, ອົງກອນເພື່ອສັງຄົມ ແລະ ນັກວິຊາການຈາກປະເທດສະມາຊິກ

IMF ແລະ WBG ເພື່ອມາປຶກສາຫາລືແລກປ່ຽນທັດສະນະຮ່ວມກັນ ກ່ຽວກັບສະພາບເສດຖະກິດໂລກ, ສະຖຽນລະ

ພາບທາງດ້ານການເງິນໂລກ ແລະ ການພັດທະນາເສດຖະກິດ. ພ້ອມດຽວກັນ, ກໍ່ໄດ້ມີການປຶກສາຫາລືກ່ຽວກບັບັນຫາ

ທີ່ສາກົນ ກໍ່ຄືປະເທດໃນໂລກກໍາລັງມີຄວາມສົນໃຈເປັນຕົ້ນເເມ່ນ ສະພາບຄວາມເຄັ່ງຕງຶທາງເສດຖະກິດ, ການຄາດ



ຄະເນເສດຖະກິດ, ການຫຼຸດຜ່ອນຄວາມທຸກຍາກ ແລະ ປະສິດທິພາບຂອງການຊວ່ຍເຫຼືອຕ່າງໆ ພາຍໃຕ້ຫາຼຍຮບູເເບບຄ:ື 

ກອງປະຊຸມສໍາມະນາ, ການບັນຍາຍລະດັບພາກພື້ນ, ງານຖະເເຫຼງຂ່າວ ແລະ ການສົນທະນາໃນຮູບເເບບອ່ືນໆ.  

ໃນໄລຍະດ່ັງກ່າວ, ທ່ານ ຮອງຜູ້ວ່າການ ທຫລ ພ້ອມດ້ວຍຄະນະ ໄດ້ເຂົ້າຮ່ວມຫຼາຍກອງປະຊຸມທີ່ມີຄວາມສໍາ

ຄັນ ເປັນຕົ້ນເເມ່ນ: ກອງປະຊຸມໂຕະມົນລະຫວ່າງ ຜູ້ອໍານວຍການໃຫ່ຍຂອງ IMF, ກົມອາຊ-ີປາຊີຟິກ, ລັດຖະມົນຕີການ

ເງິນ ແລະ ຜູ້ວ່າທະນາຄານກາງຂອງກຸ່ມປະເທດອາຊຽນ (Strategic Dialogue with Asean Finance 

Ministers and Governors); ກອງປະຊຸມລະຫວ່າງຜູ້ວ່າການປະຈໍາ IMF ແລະ WBG ຂອງຫ້ອງການກຸ່ມ

ອາຊີຕາເວັນອອກສ່ຽງໃຕ້ຂອງ IMF (Southeast Asia Voting Group: SEAVG) ຄັ້ງທີ 56; ກອງປະຊຸມຄະນະ

ກໍາມະການການເງິນ-ເງິນຕາ. ຄຽງຄູ່ກັນນ້ີ, ຍັງໄດ້ເຂົາ້ຮ່ວມກອງປະຊຸມປຶກສາຫາລື ແລະ ພົບປະສອງຝ່າຍກັບກົມວິຊາ

ການຂອງ IMF  ຈໍານວນໜຶງ່ເພື່ອປຶກສາຫາລືກ່ຽວກັບສະພາບເສດຖະກິດຂອງ ສປປ ລາວ ແລະ ພາກພື້ນ ພ້ອມທັງ
ວຽກງານຕິດພັນກັບການຊວ່ຍເຫຼືອທາງດ້ານວິຊາການ.  

 

ໃນການເຂົ້າຮ່ວມກອງປະຊຸມຄັງ້ນ້ີ, ສາກົນໄດ້ເນ້ັນໃສ່ການອັບເດດສະພາບເສດຖະກິດໂລກ ທີ່ພວມປັບຕົວໃຫ້
ສອດຄ່ອງກັບທ່າອ່ຽງການຫັນປ່ຽນ ແລະ ເພື່ອຮັບປະກັນການຮັບມືກັບສ່ິງທ້າທາຍຕ່າງໆ ໂດຍການນໍາໃຊ້ບັນດາມາດຕະ 
ການ ແລະ ນະໂຍບາຍໃໝ່ທີ່ມີຄວາມຮັດກຸມຫາຼຍຍິ່ງຂຶ້ນ. ໃນນ້ີ, ການຄາດຄະເນການຂະຫຍາຍຕົວຂອງເສດຖະກິດ

ໂລກໃນບົດລາຍງານສະພາບເສດຖະກິດໂລກຂອງ IMF (World economic Outlook 2025) ຄາດວ່າ 

ເສດຖະກິດໂລກ ໂດຍລວມຈະມີການຂະຫຍາຍຕວົຫຼຸດລົງຈາກ 3.3% ໃນປີ 2024 ຢູ່ທີ່ລະດັບ 3.2% ໃນປີ 2025 

ແລະ 3.1% ໃນປີ 2026; ເສດຖະກິດຂະໜາດໃຫຍ່ ຈະຂະຫຍາຍຕວົຢູ່ທີ່ລະດັບ 1.5% ແລະ ເສດຖະກິດຂອງປະເທດ



ທີ່ກໍາລັງພັດທະນາ ຈະຂະຫຍາຍຕົວສູງກວ່າຢູໃ່ນລະດັບ 4%. ອັດຕາເງິນເຟ້ີໂດຍລວມ ແມ່ນຄາດວ່າຈະສືບຕໍ່ຫຼຸດລົງໃນ
ທົ່ວໂລກ.  

ຕໍ່ບັນຫາສ່ິງທ້າທາຍຂາ້ງເທງິ, IMF ໄດ້ໃຫ້ຄໍາເເນະນໍາຕໍ່ການວາງນະໂຍບາຍເງິນຕາ ແລະ ການເງິນຂອງບັນດາ
ປະເທດສະມາຊິກວ່າ ຄວນມີການປະສານສົມທົບກັນຢ່າງກົມກຽວ  ໂດຍສະເພາະການສືບຕໍແ່ກ້ໄຂບັນຫາອັດຕາເງິນເຟ້ີ 
ໂດຍສຸມໃສ່ການວາງນະໂຍບາຍການເງິນ-ເງິນຕາ ຄຽງຄູ່ກັນກັບການຮັກສາສະຖຽນລະພາບທາງດ້ານລາຄາໃຫ້ມີຄວາມ
ໝ້ັນຄົງ, ການຟ້ືນຟູ ແລະ ສ້າງຄວາມເຂັ້ມແຂງທາງດ້ານງ ົບປະມານຂອງລັດຖະບານ (ຜ່ານການຫຼຸດຜ່ອນການຂາດດຸນ

ງ ົບປະມານ, ການເພີ່ມລາຍຮັບ ຫຼື ການຈັດສັນງ ົບປະມານໃຫ້ມີປະສິດຕິພາບຫຼາຍຂຶນ້), ການຄຸ້ມຄອງເງິນຕາ
ຕ່າງປະເທດ ແລະ ການໄຫຼວຽນຂອງເງິນທຶນ ໂດຍສະເພາະແມ່ນປະເທດຕະຫຼາດເກີດໃໝ່ ແລະ ປະເທດທີ່ກໍາລັງ
ພັດທະນາ. ຄຽງຄູ່ກັນນ້ີ, IMF ໄດ້ຮຽກຮ້ອງໃຫ້ປະເທດສະມາຊິກເອົາໃຈໃສ່ຕໍ່ກັບຄວາມເຄັງ່ຕຶງທາງດ້ານການຄາ້ ໂດຍ
ແນະນໍາໃຫ້ມີການປັບປຸງຄືນບນັດານະໂຍບາຍການຄ້າໃຫ້ແທດເໝາະກັບສະພາບເສດຖະກິດ ເພື່ອຮັບປະກັນການຮ່ວມ
ມືກັນຢ່າງສັນຕິວິທີ ແລະ ມີຄວາມໂປ່ງໃສ. ໃນນ້ີ, ທັງ IMF ແລະ WBG ຈະຕັ້ງໜ້າສືບຕໍ່ໃຫ້ການຊ່ວຍເຫຼືອປະເທດ
ສະມາຊິກຂອງຕົນຢ່າງສຸດຄວາມສາມາດຕາມພາລະບົດບາດຂອງຕົນ ເພື່ອຮັກສາສະຖຽນລະພາບ ແລະ ຄວາມເຂັ້ມເເຂງ
ຂອງເສດຖະກິດໂລກ ແລະ ບັນດາປະເທດ ພ້ອມທັງພັດທະນາຊີວິດການເປັນຢູ່ຂອງປະຊາຊນົໃນທົ່ວໂລກໃຫ້ດີຂຶ້ນ. 

